
నీలంపుచాయల నెమ్మేను గలవాఁడు

        కనకాంబరముఁ గటిఁ గల్గువాఁడు



	 







	తే. గీ.	
సకలకల్యాణగుణముల సాటి లేని

లక్మి నురమున నెలకొల్పు లక్షణాఢ్యుఁ

డఖిలజగములఁ గరుణచే నరయువాఁడు

వేదవేదాంతవేద్యుఁ డై వెలయువాఁడు.

	వ.	
మఱియును.

	సీ.	
నెమ్మొగంబున నవనీసురాన్వయమును

        జెలువొంద నుదయింపఁజేయు ఘనుఁడు

బాహుకాండంబులఁ బార్థివసంతతి

        వినుతికి నెక్కఁగాఁ గనిన మేటి

యూరుయుగంబున నొనర వైశ్యకులంబు

        నవనిపై వెలయించు నమరవిభుఁడు

చరణపద్మంబుల జగతి నాలవజాతిఁ

        బ్రబలఁ జేసిన జగత్సపావనుండు



	 







	తే. గీ.	
నాభిపంకరుహంబున నలుమొగముల

ఘనత కెక్కిన తనయునిఁ గన్న ప్రోడ

భవ్యగుణహారి రాజగోపాలశౌరి

చెంగమలవల్లితోఁ గూడి చెలఁగుచుండు.

	వ.	
అట్టి మహామహిమంబు గల్గిన.

	ఉ.	
శ్రీలలనామనోజ్ఞు పదసీమ సముద్భవ మంది ధాత్రిపై

జాలఁ బ్రసిద్ధి గాంచి సరసంబుగఁ దన్ గొనియాడువారికిన్

మే లొనగూర్చుచున్ వెలసి మిక్కిలిఁ దన్పుమ జీవనంబులన్

నాలవజాతి యొప్పు సుమనస్తటినీదృశప్రచారమై.

	క.	
ఆజాతి నుద్భవించిరి

భూజనహితచర్యు లార్యపోషణధుర్యుల్

తేజోధను లతులితయశు

లాజిధనంజయు లనేకు లవనీనాథుల్.

		 ఈ పేజీలో చివరి మార్పు 23 డిసెంబరు 2020న 15:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

